
[I-Kummissjoni ghas-Servizz Pubbliku; is-
Segretarju Permanenti fil-Ministeru ghal
Ghawdex; u b’dikriet tal-24 ta’ Gunju 2019
issejhu fil-kawza Noel Attard, Lorne
Joseph Cremona, Joseph Farrugia, Amity
Galea, Alessandra Haber, Lucienne Haber,
Maria Portelli u Michael Saliba

1. Dan huwa appell tal-attur minn sentenza moghtija mill-Prim’Awla tal-
Qorti Civili fid-9 ta’ Jannar 2020 li ¢ahdet e¢éezzjoni ta’ privilegium
fori mressga minn uhud mill-msejha fil-kawza u ordnat li jitkompla

guddiemha s-smigh tal-kawza.

2. ll-fatti li wasslu ghal din il-kawza huma dawn: l-attur kien fost

kandidati ohra ghall-post ta’ Assistant Director (Public Cleansing)

fid-Direttorat ghal Progetti u Zvilupp fil-Ministeru ghal Ghawdex, izda

ma ntghazilx.

3. Fl-24 ta’ Settembru 2018 Il-attur ressaq petizzjoni quddiem il-
Kummissjoni ghas-Servizz Pubbliku biex din tgis l-ilmenti tieghu
dwar ir-rizultat tal-process ta’ ghazla. ll-kummissjoni gharrfet lill-attur
b’dak li I-bord tal-ghazla kien ikkummenta dwaru u talbitu jaghmel il-
kummenti tieghu. Sabiex ikun jista’ jaghmel il-kummenti tieghu l-attur
talab li jinghata ac¢ess ghall-file shih tal-process ta’ ghazla, izda dan

l-access ma nghatalux.

4. L-attur ghalhekk fetah din il-kawza tallum u talab inter alia illi I-qorti:

»1. tiddikjara illi I-pro¢ess ta’ I-ghazla u/jew dik tal-petizzjoni tal-attur kif
addottat mill-intimata Kummissjoni ghas-Servizz Pubbliku ... ... ...
partikolarment in kwantu |-attur ged jigi m¢ahhad, qua petitioner, milli
jara I-file shih u intier tal-pro¢ess kollu tal-ghazla, jikser id-
disposizzjonijiet tar-regolamenti li jirregolaw tali pro¢edura u jilledi d-
drittijiet tar-rikorrent bbazati prin¢ipalment fuq il-principji tal-gustizzja
naturali;

»2. tiddikjara nulli, invalidi u bla effett id-decizjonijiet kollha jew uhud
minnhom, mehuda mill-intimati jew minn minnhom sallum fil-kuntest
tal-process tal-ghazla de quo u I-procéess tal-petizzjoni tar-rikorrent;

»3. tordna konsegwentement, u jekk ikun nec¢essarju fid-dawl tat-tieni
talba, lill-intimati jew min minnhom sabiex jaghtu a¢¢ess ghat-taghrif
kollu, ghal file kollu, ghall-informazzjoni kollha u intiera li hemm fil-
process tal-ghazla u |-process ta’ petizzjoni, inkluz informazzjoni kollha
dwar kandidati ohra, kif ukoll jaghtu I-opportunita lill-attur illi jaghmel
is-sottomissjonijiet u jressaq xiedha u sottomissjonijiet in sostenn tal-
petizzjoni tieghu, liema petizzjoni ghandha tigi trattata bi skrutinju
akkurat.

5. B'dikriet tal-24 ta’ Gunju 2019 l-ewwel qorti ordnat li jissejhu fil-
kawza |-kandidati I-ohra u whud minn dawn ressqu |-e¢¢ezzjoni, fost
ohrajn, tal-privilegium fori billi I-maggoranza taghhom jogoghdu

Ghawdex.

6. L-ewwel qorti cahdet |-e¢cezzjoni ghal ragunijiet li fissrithom hekk:

»lkkunsidrat

»1. L-ewwel ec¢cezzjoni tal-kjamati fil-kawza Noel Attard u ohrajn hija
fis-sens il-privilegium fori peress li I-maggoranza tal-konvenuti jirris-
jedu fil-Gzira tGhawdex u li ghalhekk il-kawza ghandha tinstema’ mill-
Qorti tal-Magistrati (Ghawdex) (Gurisdizzjoni Superjuri — Sezzjoni
Generali). Din l-e¢¢ezzjoni inghatat fid-dawl ta’ dak li jipprovdi I-artiklu
768 tal-Kap. 12 tal-Ligijiet ta’ Malta.

»2. Jibda biex jinghad li, gabel ma gew kjamati I-persuni imsemmija,
din il-gorti kienet kjarament kompetenti biex tisma’ I-kawza peress li
kien hemm biss parti wahda li kienet tirrisjedi fil-Gzira t Ghawdex. II-
kwistjoni ta’ kompetenza tqanglet meta |-persuni Noel Attard u ohrajn
u Michael Saliba gew imsejha fil-kawza. ll-kjamat in kawza dejjem gie
ikkunsidrat bhala parti li tista’ tkun ikkundannata u anke liberata mill-
gudizzju. Dan b’differenza mill-intervenut in statu et terminis. Konseg-
wentement il-kjamat in kawza huwa meqjus bhala konvenut ... ... ...
Ghalhekk tajjeb jew hazin, bil-kjamata tal-persuni msemmija nbidlet bl-
ammont ta’ partijiet fil-kkawza |i jirrisjedu fil-Gzira tGhawdex gie li
jizboq dak ta’ dawk il-persuni li ai fini tal-ligi jitgiesu li jirrisjedu f'Malta.

»3. L-artiklu 768 tal-Kap 12 tal-ligijiet ta’ Malta jiddisponi s-segwenti:

»“(1) Meta I-ghadd tal-konvenuti li joqoghdu fMalta huwa akbar
minn dak tal-konvenuti li jogoghdu fil-Gzejjer ta’ Ghawdex u
Kemmuna, kull wiehed mill-konvenuti li jogqghod Malta jista’ jichad
il-kompetenza tal-qgorti ta’ Ghawdex; u meta I-ghadd tal-konvenuti
li jogoghdu fil-Gzejjer ta’ Ghawdex u Kemmuna huwa akbar minn
dak tal-konvenuti li jogoghdu fMalta, kull wiehed mill-konvenuti li
jogghod fil-Gzira ta’ Ghawdex jew ta’ Kemmuna jista’ jichad il-
kompetenza tal-gorti ta’ Malta.

»“(2) Meta wahda mill-partijiet tichad b’e¢¢ezzjoni I-kompetenza
tal-gorti, dik il-qorti ssir inkompetenti ghall-partijiet kollha.”

Y
»5. .

»6. Fis-seduta tat-12 ta’ Novembru 2019 il-partijiet kollha ghall-kawza
gablu li llum in-numru ta’ konvenuti residenti fGhawdex jizboq dawk
ta’ Malta. Ghalhekk, gieghed jinghad mill-kjamati in kawza li fid-dawl
ta’ dak li jipprovdi l-artiklu 768(1) tal-Kap 12 tal-Ligijiet ta’ Malta, din il-
gorti ma ghandha ebda triqg ohra hlief li tiddikjara lilha innifisha bhala
inkompetenti u li I-gorti li ghandha kompetenza tisma’ din il-kawza
skont dan I-artiklu hija il-Qorti tal-Magistrati (Ghawdex) fil-gurisdizzjoni
superjuri taghha.

»7. B’danakollu minkejja t-taghlim gurisprudenzjali in kwistjoni din il-
gorti thoss li, minhabba kif zviluppaw il-pro¢eduri fdin il-kawza, ma
jfissirx li ma ghadhiex kompetenti fid-dawl ta’ dak li jipprovdi I-artikolu
768 tal-Kap 12 tal-Ligijiet ta’ Malta. Il-gorti tistgarr li ghamlet ir-ricerki
taghha sabiex issib taghlim li jista’ jilluminaha fuq dan il-punt izda r-
rizultat kien fin-negattiv u ma sabet ebda sentenza jew taghlim tal-
awturi biex jiggwidaha fuq is-sitwazzjoni li ghandha quddiemha. Dan
gieghed jinghad fid-dawl tal-fatt i fil-perkors tal-kawza zdied in-numru

tal-konvenuti |i jirrisjedu fil-Gzira tGhawdex bis-sahha tal-kjamat in
kawza taghhom.

»8. ll-gorti ghalhekk waslet ghall-konkluzjoni fil-fehma razzjonali
taghha li dan l-artikolu japplika biss fir-rigward tal-partijiet originali tal-
kawza. Dan ma japplikax meta, wara li tkun prezentata I-kawza,
jirrizulta li jkun hemm il-htieda li jigu kjamati terzi ohrajn, anke jekk
ghall-fini tal-ligi |-kjamat in kawza huwa meqjus bhala parti. Din hija
zieda li sa Certu punt tkun saret per accidens fl-ammont tal-partijiet fil-
kawza u li ma tizvestix lil din il-qorti mill-kompetenza ai termini tal-
artikolu 768 tal-Kap 12 tal-Ligijiet ta’ Malta. Dan jinghad b’mod
partikolari meta I-gorti tkun diga giet adita regolarment u jekk mhux
ukoll iddeterminat kwistjonijiet li jkunu diga gew sollevati mill-partijiet
originali, bhal ma huwa d-digriet ta’ din il-qorti fejn ordnat il-kjamata ta’
diversi persuni fil-kawza u li ghadu appellabbli mas-sentenza finali.
Indipendentement, ghalhekk, mill-fatt li fil-perkors tal-kawza saret il-
kjamata in kawza ta’ terzi dan ma jannullax jew jinnewtralizza |-
kompetenza tal-qorti ghar-ragunijiet imsemmija. Li kieku kellu jigi
accettat dan ir-ragunament dan ikun ifisser li fkawza li tkun ilha snin
pendenti, jekk fil-perkors taghha jirrizulta li hemm il-htiega ta’ kjamata
in kawza dan il-fatt wahdu jista’ jizvesti lil dik il-gorti li tkun ged titratta
I-kawza mill-kompetenza li tkompli tismaghha.«

7. L-attur appella b’rikors tal-24 ta’ Jannar 2020 Ili ghalih il-konvenuti
originali wiegbu fis-7 ta’ Frar 2020 u I-imsejha fil-kawza fit-13 ta’ Frar

2020.

8. Fl-ewwel aggravju tieghu l-attur appellant jghid illi [-ewwel qorti
nagset milli timxi kif ighid u jrid l-art. 218 tal-Kodi¢i ta’ Organ-
izzazzjoni u Procedura Civili meta, fis-sentenza appellata, nagset
milli taghti “motivazzjonijiet ¢ari” ghad-decizjoni taghha. L-ewwel

aggravju tieghu gie mfisser hekk:

it e e I-ewwel onorabbli gorti, fil-konsiderazzjonijiet taghha sabiex
waslet biex ghad-decizjoni taghha, naqgqgset milli taghti motivazzjonijiet
¢ari ghaliex kienet ged tasal ghal dik id-decizjoni. Aktar ma l-ewwel
onorabbli qorti stgarret illi hija ma Kkinitx ser timxi mat-“taghlim
gurisprudenzjali”, aktar ma l-ewwel gorti kkwotat il-ligi li titkellem ¢ar u
minghajr ekwivoci, aktar ma l-ewwel qorti stqarret illi kienet ghamlet
“ir-ricerki taghha sabiex issib taghlim li jista’ jiluminaha fugq dan il-punt
izda r-rizultat kien fin-negattiv”, jinghad bir-rispett illi aktar kien jixraq u
jimmerita illi I-ewwel onorabbli gorti timmotiva I-konkluzjoni taghha.

»Dan ... ... ... ma ghamlitx u minn qari tat-tmien paragrafi

konsiderazzjonijiet tal-ewwel onorabbli qorti, malajr din l-onorabbili
Qorti tal-Appell tintebah illi I-maggor parti huma paragrafi li jiddikjaraw



9.

10.

11.

il-fatti li jsawru I-pendenza, ohrajn li jikkwotaw il-ligi u ohrajn kazistika,
bl-ahhar (it-tmien paragrafu tal-konsiderazzjonijiet) li finalment jitfa’ ftit
dawl fug x'wassal lill-ewwel onorabbli qorti tiddeciedi bil-mod kif
ghamlet. It-tmien paragrafu li ser ikun diskuss taht kap ta’ aggravju
separat.

»Ghalhekk, I|-ewwel aggravju huwa fis-sens illi kien jimmerita
motivazzjoni ferm aktar profonda tal-ewwel qorti, tenut kont, partikolar-
ment, il-premessi maghmula minnha stess.

».. ... ... |l-ewwel onorabbli gorti ma ssodisfatx il-vot tal-ligi,
senjatamentl -artiklu 218 tal-Kap. 12 tal-Ligijiet ta’ Malta.«

L-art. 218 tal-Kodi¢i ta’ Organizzazzjoni u Procedura Civili li fug hu

msejjes dan l-aggravju jghid hekk:

»218. Fis-sentenza ghandhom gabel xejn jinghataw ir-ragunijiet li
fughom il-gorti tkun ibbazat id-decizjoni taghha, ... ... ... «

Tista’ ma tagbilx mar-ragunament tal-ewwel qorti, izda ma jistax
jinghad li ma tatx radunijiet ghad-decizjoni taghha. Jekk decizjoni
hijix motivata jew le ma jiddependix fuq kemm-il paragrafu nkiteb
izda fuq jekk ir-ragunijiet ghad-decizjoni johorgux cari jew le, imqar
jekk imfissra fil-qosor. Jidher ¢ar minn qari tas-sentenza illi r-raguni li
fugha strahet I-ewwel qorti hi illi -waqt determinanti biex jitgies jekk
ghandux jinghata I-privilegium fori huwa I-waqt meta nfethet il-kawza
u n-numru ta’ konvenuti f'dak il-waqt; il-fatt li waqt is-smigh tal-kawza
jinbidel in-numru ta’ konvenuti bis-sejha ta’ ohrajn fil-kawza ma
jibdilx is-sitwazzjoni, fil-fehma tal-ewwel qorti, ghax inkella “Fkawza li
tkun ilha snin pendenti, jekk fil-perkors taghha jirrizulta li hemm il-
htiega ta’ kjamata in kawza dan il-fatt wahdu jista’ jizvesti lil dik il-
gorti li tkun ged titratta I-kawza mill-kompetenza i tkompli tismagh-

ha”.

L-aggravju ta’ nugqas ta’ motivazzjoni huwa ghalhekk mi¢hud.

12. Fit-tieni aggravju tal-attur ighid illi I-ewwel qorti interpretat hazin I-art.
768, ghax il-ligi ma tiddistingwix konvenut originali minn konvenut li
jissejjah fil-kawza fi stadju ulterjuri, u din id-distinzjoni ma kienx

imissha nholgot mill-ewwel qorti. Kompla jfisser dan |-aggravju hekk:

. it-tieni aggravju jitratta appuntu it-tmien paragrafu tal-
konsiderazzjonijiet illi minnu jigu dedotti I-motivazzjonjiet tal-ewwel
gorti illi geghdin hawnhekk jigu hekk kontestati. lI-ftit motivazzjonijiet
moghtija ma ghandhomx mis-sewwa, ma ghandhom ebda fondament
legali u guridiku u jigi umilment sottomess illi din I-onorabbli Qorti tal-
Appell ma ghandiex tabbrac¢jahom.

»L-ewwel onorabbli gorti wasslet ghal konkluzjoni illi “dan I-artikolu
(art. 768 tal-Kap 12) japplika biss fir-rigward tal-partijiet originali tal-
kawza. Dan ma japplikax meta, wara |i tkun presentata I-kawza,
jirrizulta li jkun hemm il-htieda li jigu kjamati terzi ohrajn, anke jekk
ghall-fini tal-ligi I-kjamat in kawza huwa meqjus bhala parti”.

Dot s s I-ewwel onorabbli gorti skartat ghal kollox il-prin¢ipju ubi lex
non distinguit, nec nos distinguere debemus, u ghamlet |-ewwel qorti
distinzjoni illi I-ligi, anke jekk testwalment kkwotata mill-ewwel gorti,
ma taghmilx. Ukoll, irid jinghad, l-ewwel qorti, fl-applikazzjoni u I-
interpretazzjoni taghha tal-artikolu tal-ligi msemmi, skartat il-principju
ubi lex voluit dixit ubi noluit tacuit — biex I-ewwel gorti waslet biex galet
dak li I-legislatur ma qalx fil-ligi miktuba, minkejja illi dak li trid il-ligi, il-
ligi qalitu.

»U |-ligi tghid, fl-artikolu 962 tal-Kap. 12, illi terza persuna msejjha fil-
kawza hija ghal finijiet u effetti legali kollha konvenut dags kull
konvenut iehor. Mkien il-ligi ma tiddistingwi konvenut originali minn
konvenut li gie kjamata fil-kawza — din id-distinzjoni ghamlitha biss I-
ewwel onorabbli gorti u bid-dovut rispett, kienet Zbaljata meta u i
ghamlitha.

»Di fatti, [-ewwel onorabbli gorti kienet ukoll skorretta tghid illi ma kienx
hemm pronunzjamenti dwar dan mill-Qrati taghna, almenu mir-ricerka
li kkonduciet hi. Fil-kawza George Mario Attard v. I-Avukat Leontine
Calleja et noe et, (84/2017/AF — deciza 30.05.2019), il-kawza ttrattat
precizament sitwazzjoni bhal din odjerna, ossia, I-ghoti tal-ec¢¢ezzjoni
tal-privilegium fori da parti ta’ terz kjamat in kawza, u gustament ma
ghamlet ebda differenzi bejn konvenut originali jew kjamat, ma qalitx
affarijiet li I-ligi ma galitx, applikat il-ligi kif inhi u lagghet I-ec¢¢ezzjoni
msemmija.

»Fil-kawza ¢itata, |-ewwel onorabbli qorti diversament preseduta
korrettement galet illi minn gari tal-artiklu 962 tal-Kap. 12 “isegwi ghal-
hekk li bhal kull konvenut iehor, kellha dritt tissolleva a favur taghha
tali privilegg dwar il-forum fejn kellha tigi mharrka”. U jinghad bir-rispett
illi din hija I-interpretazzjoni u l-applikazzjoni korretta tal-ligi, meta I-ligi
mkien ma tghid illi ghandha ssir distinzjoni bejn konvenut originali jew
konvenut iehor (termini in ogni caso vvintati mill-ewwel qorti fis-
sentenza hawnhekk appellata) u meta I-ligi mkien ma teskludi lil xi
konvenuti milli jaghtu I-e¢¢ezzjoni tal-privilegium fori jekk hekk ikun

legittimu. Huwa ghalhekk illi ged jinghad permezz ta’ dan it-tieni
aggravju, l-ewwel onorabbli qorti kisret zewg prin¢ipji universali fl-
applikazzjoni u l-interpretazzjoni tal-ligi, ossia, il-princ¢ipju ubi lex non
distinguit, nec nos distinguere debemus u il-prin€ipju ubi lex voluit
dixit, ubi noluit tacuit.

»Kienet haga ferm facli biex il-legislatur jaghmel din id-distinzjoni bejn
konvenut originali u konvenut iehor jew jeskludi persuna kjamata mid-
dritt li jezercita dan il-privilegg — haga li I-legislatur evidentament ma
ghamilx, u ma kienx ghalhekk mistenni illi taghmilha I-ewwel onorabbli
gorti.

»Fit-tmien paragrafu tal-konsiderazzjonijiet tal-ewwel gorti, fejn wiehed
jista’ jittenta jsib il-ftit motivazzjonijiet tal-ewwel qorti biex waslet ghad-
decizjoni taghha, I-ewwel onorabbli gorti tghid illi z-zieda fil-konvenuti
permezz tal-kjamat in kawza “ma tizvestix lil din il-qorti mill-
kompetenza ai termini tal-artiklu 768 tal-Kap. 12 tal-Ligijiet”. Jinghad
bir-rispett illi I-apprezzament zbaljat tal-ewwel gorti jinsab fil-fatt illi
huwa minnhu illi z-Zieda tal-konvenuti fiha nniffisha ma tizvestix lill-
gorti mill-kompetenza, imma dak li jizvesti I-ewwel qorti mill-kom-
petenza huwa d-dritt illi tali konvenuti mizjuda jista’ jkollhom jekk
gustament iressqu |-ec¢ezzjoni u jezercéitaw il-privilegg lilhom moghti
bil-ligi, tal-privilegium fori. Hemmhekk, jekk l-e¢¢ezzjoni jkollha mis-
sewwa, illi I-qgorti tizvesti ruhha mill-kompetenza u mhux, bir-rispett,
biz-zieda tal-konvenuti.

»L-istess, I-ewwel onorabbli gorti donnu ged tghid illi ghaliex I-ewwel
onorabbli gorti setghet anke kienet hadet xi decizjonijiet u ddeterminat
kwistjonijiet li setghu gamu bejn il-partijiet originali — allura qgisu bhal
dak li gallu illi I-kjamati in kawza, konvenuti ammessi f'dak I-istadju,
tilfu d-dritt illi juzufruwixxu ruhhom mill-privilegg lilhom moghti bil-ligi.
Dan il-ligi ma tghidux u langas ma ghandu jew jista’ jkollu mis-sewwa.

»L-ewwel gorti messa fehmet — anzi jinghad illi gabel fis-sentenza
appellata ghamlet ac¢enn ghaliha imma fil-motivazzjonijiet taghha
skartatha — illi fil-kaz odjern l-e¢¢ezzjoni tal-privilegium fori ma setghet
gatt tinghata mill-ewwel zewg konvenuti mharrka, ossia, mill-Kum-
missjoni ghas-Servizz Pubbliku u mis-Segretarju Permanenti mharrek.
Kwindi u una volta ma kellhiex eccezzjonijiet li jimpingu fuq il-
kompetenza taghha, l-ewwel qorti ghamlet sewwa illi ddecidiet
kwalsiasi vertenza originali u preliminari li seta’ kellha, mhux lanqas
dik dwar il-kjamati in kawza li ntalbu ghall-integrita tal-gudizzju.

»Imma, bir-rispett, ma jregix l-argument tal-ewwel gorti illi ghaliex, kif
kien doveruz, iddecidiet ec¢ezzjoni preliminari meta u safejn kien ghad
ma hemmx ecc¢ezzjoni ta’ kompetenza, allura |-e¢cezzjoni tal-kom-
petenza ma setghetx tinghata — mhux mill-partijiet ‘originali’, imma
mill-kjamati illi tawha mal-ewwel opportunita li kellhom. ll-kjamati in
kawza ma kienux parti mill-proceduri meta giet determinata |-
ec¢cezzjoni tal-kjamati in kawza; anzi, gew ammessi proprju rizultat ta’
dik id-decizjoni, u kwindi kien hemm certament |-impossibilita illi
jezercitaw id-dritt u I-privilegg taghhom. U huwa ghalhekk li, bir-rispett,
ma jredix dan il-hsieb tal-ewwel gorti.

»L-ewwel onorabbli gorti, fis-sentenza appellata (ukoll fil-paragrafu 8),
donnha tpoggi bhala it-tielet u I-ahhar motivazzjoni taghha biex waslet
ghad-decide taghha l-argument li jista’ jkun hemm xi forma ta’ abbuz,
u tghid “jekk fil-perkors taghha jirrizulta li hemm il-htiega ta’ kjamata in

kawza dan il-fatt wahdu jista’ jizvesti lil dik il-qorti li tkun ged tittratta I-
kawza mill-kompetenza li tkompli tismaghha”.

»Jinghad primarjament illi, fi kliem I|-ewwel gorti stess, jekk hemm
htiega ta’ kjamat in kawza, allura hekk ghandu jkun illi jkun kjamat in
kawza it-terz, ghax hekk hija I-htiega.

»Fit-tieni lok, x’imkien, fil-Kodi¢i ta’ Pro¢edura taghna, hemm xi xkiel
lill-kjamat in kawza milli jressaq xi ec¢cezzjoni kwalsiasi? Allura jekk
kjamat in kawza jressaq ecCezzjoni ta’ preskrizzjoni, jew kwalsiasi
eccezzjoni ohra li tkun tista’ toqgtol I-azzjoni anke jekk kienet ilha
pendenti quddiem il-qorti — allura dak abbuz? Allura dak projbit? Allura
l-ezami li taghmel qorti sabiex tiddetermina jekk parti ghandiex tigi
kjamat in kawza jew le huwa ezami marbut ma’ dan it-tip ta’
ragunament? Dan ma ghandux ikun u jinghad bir-rispett illi I-ewwel
onorabbli qorti kienet erronja u zbaljata u tmur kontra d-dettami tal-
gustizzja meta rragunat b’dan il-mod.

»Ghaliex, anke jekk |-appellant konvint |i dak li riedet tghid I-ewwel
onorabbli gorti in good faith ifisser illi I-ewwel gorti ma tixtiegx tara
xoghol minnha maghmul jinhela u jispi¢¢a fix-xejn, fil-kaz odjern, dan
mhux il-kaz. Dan ged jinghad peress illi, jekk tintlaga’ I-e¢¢ezzjoni tal-
privilegium fori, il-kaz ma jintremiex u jiegaf hawn, imma, bl-applika-
bilita tal-provvedimenti tal-Kap. 12, il-Prim Awla tal-Qorti Civili tastjeni
milli tkompli bil-kawza fuq nuqgas ta’ kompetenza imma I-kawza
titkompla quddiem il-Qorti tal-Magistrati (Ghawdex) (Gurisdizzjoni
Superjuri — Sezzjoni Generali) u allura I-partijiet ma jkunu tilfu xejn;
anzi, jkunu mohhhom mistrieh illi I-kawza ser titkompla, titkompla
quddiem il-forum li trid il-ligi bil-konsegwenza illi, eventwalment, mhux
ser ikollhom sentenza monka. Dan huwa ukoll fl-iprem interess tal-
attur appellant.

»Huwa fil-kuntest ta’ dak kollu hawn fuq elenkat illi I-appellant ftit
jifthem kif I-ewwel qorti ghaddiet biex tichad |-e¢¢ezzjoni tal-kjamati in
kawza dwar il-privilegium fori. Ir-ragunament, l-argumenti, l-aggravji u
s-sottomissjonijiet hawnhekk maghmula ghandhom jinducu lil din il-
Qorti tal-Appell sabiex tilga’ I-appell odjern.«

13. Strettament l-attur appellant gieghed ighid sew illi [-ewwel qorti
kellha tilga’ l-e¢¢ezzjoni. L-imsejjanh fil-kawza huwa konvenut bhal
kull konvenut imharrek fil-bidunett tal-kawza, u ghadu I-jedd i
jressaq kull ec¢¢ezzjoni — fosthom dik tal-privilegium fori — li seta’
jressaq kull konvenut iehor, kif ighid l-art. 962 tal-Kodi¢i ta’
Organizzazzjoni u Proé¢edura Civili. L-argument li b’hekk jigri li dak
kollu li jkun lahaq sar quddiem il-gorti originalment kompetenti jkollu
jerga’ jsir mill-gdid quddiem qorti fil-Gzira |-ohra ma jiswiex: meta

jissejjah konvenut gdid fil-kawza, fkull kaz dan ikollu I-jedd li I-



14.

15.

16.

Inginier Joseph Bajada v. lI-Kkummissjoni ghas-Servizz Pubbliku et

proc¢eduri jinbdew mill-gdid, u mhux biss jekk jinghata I-privilegium
fori; huwa ghalhekk illi sejha fil-kawza ma ssirx quddiem il-Qorti tal-
Appell, u, jekk tqum raguni ghas-sejha fil-kawza waqt li kawza tkun
fl-istadju ta’ appell, il-kawza jkollha tintbaghat lura quddiem il-qorti

tal-ewwel grad sabiex tinstema’ mill-gdid.
L-aggravju izda ma jistax jintlaga’ ghal raguni ohra.

[l-privilegium fori huwa privilegg tal-konvenut mhux tal-attur, u ma
jistax jingeda bih I-attur. L-e¢¢ezzjoni fil-fatt inghatat mill-imsejha fil-
kawza kontra l-attur; ma kinitx u ma setghetx tkun ec¢ezzjoni tal-
attur. Effettivament, ghalhekk, id-decizjoni tal-ewwel qorti kienet
decizjoni favur |-attur u kontra I-imsejha fil-kawza, li raw |-e¢cezzjoni
taghhom michuda. L-attur ma ghandu ebda interess legittimu li
jappella minn decizjoni li effettivament inghatat favur tieghu, u I-fatt
illi I-imsejha fil-kawza — li kellhom interess li jappellaw minn decizjoni
li cahdet eccezzjoni taghhom — ma appellawx, u anzi fit-twediba
taghhom ighidu illi “ma baqghux jinsistu” ghall-privilegium fori, ifisser
illi dawn issa gaghdu ghad-decizjoni li I-kawza tkompli tinstema’
quddiem il-Prim’Awla tal-Qorti Civili. Ma jistax |-appell jaghmilu

ghalihom l-attur.

Waqt is-smigh tal-appell l-attur stqarr illi r-raguni tassew ghala
ghamel dan Il-appell ma kinitx tant ghax irid li I-kawza tinstema’
Ghawdex — seta’ wara kollox jiftah il-kawza mill-bidunett f Ghawdex
ghax wiehed miz-zewd konvenuti originali residenti fGhawdex —

izda ghax ma jridx li I-kawza tkompli tinstema’ quddiem il-Prim’Awla

kif presjeduta ghax waqt is-smigh quddiem dik il-qorti ngala’

episodju li gangal fih dubju dwar I-imparzjalita tal-qorti.

Izda fdak il-kaz ir-rimedju li kellu jfittex l-attur kellu jkun dak tar-
rikuza, u ma kellux jingeda, minflok, bl-istitut tal-appell imsejjes fuq
konsiderazzjonijiet li ma ghandhom x’jagsmu xejn mar-rimedju li
xtaq li jinghata. Dan naturalment gieghed jinghad bla pregudizzju

ghal kull kwistjoni jekk hemmx tassew ragunijiet validi ta’ rikuza.

[l-qorti ghalhekk tichad I|-appell tal-attur u, ghalkemm ghal ragunijiet

ghalkollox differenti, tikkonferma s-sentenza tad-9 ta’ Jannar 2020.

L-ispejjez tal-appell ihallashom I-attur appellant. Billi wkoll hija tal-
fehma illi l-appell sar ghal ragunijiet hziena, u ghalhekk huwa
vessatorju, il-qorti wara li rat l-art. 223(4) tal-Kodi¢i ta’ Organ-
izzazzjoni u Proéedura Civili tikkundanna lill-appellant ihallas |-

ispejjez ghal darbtejn.

Mark Chetcuti Giannino Caruana Demajo Anthony Ellul

